
Kiko pa hasi durante un krísis o kalamidat na Kòrsou?
No ta tur krísis òf kalamidat bo por premirá p’esei ta importante pa prepará na un manera adekuá.

Pakete di emergensia
•	 Radio	di	bateria,	poné	riba	e	frekuensia	97.9	FM	ku	ta	e	Radio	di	Emergensia.
•	 Kaha	di	E.H.B.O.	i	deskripshon	kon	pa	us’é.
•	 Flèshlait	ku	bateria	èkstra.
•	 Lusafè	bon	paketá	kontra	di	humedat.
•	 Sèn	kèsh	i	kopianan	di	papelnan	di	identidat	i	seguro.
•	 Yabinan	èkstra	di	kas	i	outo.
•	 Mapa	di	besindario	i	un	lista	di	numbernan	di	adrès	di	famia	òf	konosí	kaminda	por	akudí	durante	un	kalamidat.
•	 Set	di	hèrmènt.
•	 3	liter	di	awa	pa	dia	pa	kada	hende	den	kas,	pa	un	mínimo	di	3	dia.
•	 Kuminda	ku	no	ta	daña	pa	un	mínimo	di	3	dia.
•	 Artíkulonan	higiéniko	manera:	papel	di	wc,	habon,	habon	pa	laba	paña,	duki	higiéniko,	pasta	di	djente,	skeiru	di	djente.
•	 Remedinan	den	stòk.

Tepnan general
•	 Den	un	situashon	di	krísis	o	kalamidat	keda	trankil
•	 Alerta	i	informá	personanan	den	bo	bisindario
•	 Ora	bo	ta	herida	alarma	instansianan	konserní.
•	 Brinda	apoyo	na	esun	ku	mester
•	 Skucha	bo	radio	di	kalamidat	òf	bishita	www.kalamidat.cw
•	 Sigui	instrukshon	di	instansianan	konserní	òf	Gobièrnu.

Numbernan di emergensia
•	 911	Polis
•	 911	Brantwer
•	 912	Ambulans
•	 913	Wardakosta
•	 0800-1234	(number	di	informashon	ku	ta	ser	aktivá	ora	di	un	krísis	o	kalamidat)	

Orkan 
•	 No	sali	kaya	òf	subi	laman	si	a	deskonsehá	esaki.
•	 Si	tòg	pa	un	motibu	òf	otro	bo	mester	sali	for	di	kas,	

bai	ku	sufisiente	kuminda,	awa,	deken,	èkstra	paña	
pa bisti i bo telefòn selular bon kargá.

Inundashon
•	 No	subi	kaya	si	outoridatnan	avisá	kontra	di	esaki
•	 Si	bo	kas	ta	yena	ku	awa,	purba	subi	un	kaminda	ku	

ta mas haltu den bo kas
•	 Deskonektá	aparatonan	elektróniko	i	 

konekshonnan di gas

Warwaru
•	 Drenta	paden	mesora	i	buska	refugio	den	un	

kamber	ku	ta	mihó	protehá	kontra	di	bientu	i	ku	tin	
tiki bentana

Tsunami
•	 No tarda niun ratu so ora bo risibí alarma di  

tsunami.
•	 Kue	tur	miembro	di	bo	famia	i	sòru	di	subi	mas	lihé	

posibel, den algun minüt, un kaminda mas haltu i 
mas leu for di kosta.

Epidemia
•	 Semper	usa	lensu	di	papel	ku	bo	por	tira	afó	mesora	

despues di uso.
•	 Tapa boka ora nister òf tosa.
•	 Laba	man	regular.
•	 Keda	kas	si	bo	tin	un	malesa	kontagioso.

Krísis di awa òf koriente
•	 Skucha	Radio	di	Emergensia	97.9	FM.
•	 Informá	si	bo	bisiñanan	tin	mester	di	bo.

Derumbe
•	 Keda	riba	suela,	skonde	bou	òf	banda	di	un	muebel	

pisá òf kozein di porta, keda sinta ketu einan i 
protehá bo kabes i garganta ku bo mannan

•	 Keda	leu	for	di	spil,	portanan	di	glas	i	ophetonan	
pisá	wardá	den	kashinan	ku	por	hasi	bo	daño

•	 No usa left. Trapi ta mas sigur.

Atentado terorista
•	 Si	bo	mira	un	pakete	sospechoso	òf	un	situashon	ku	

no ta normal, keda leu.
•	 Yama	911	i	avisá	tur	hende	den	bo	bisindario.

Disturbio
•	 Si	okashoná	disturbio	durante	di	un	evento	grandi,	

no purba kore bai kontra di fluho.
•	 Keda	trankil	i	sigui	instrukshon	di	outoridatnan.

Kandela grandi
•	 Si	bo	no	por	mira	bon	mas	dor	di	e	huma	trata	di	

keda serka di suela.
•	 Muha	algun	pida	paña	pa	pone	dilanti	nanishi	i	

boka.
•	 No usa left. Trapi ta mas sigur.
•	 Bo	no	por	bandoná	e	edifisio	mas?	Bai	para	den	un	

bentana	ku	ta	tira	pa	kaya	di	moda	ku	brantwer	por	
mira bo

•	 Nunka	bai	bèk	den	un	edifisio	ku	ta	na	kandela. 

Supstansia toksiko
•	 Si	bo	ta	pafó	di	kas,	drenta	bo	kas	lihé,	sera	porta	i	

bentana i evitá ku e airu toksiko por drenta bo kas 
via	de	ekipo	di	ventilashon	manera	èrko.

•	 Si	bo	no	ta	den	besindario	di	bo	kas,	kana	duars	riba	
bientu pa bo sali for di e fluho di airu, ku un lensu 
dilanti di bo nanishi i boka.

